
GJALDSKRÁ 
fyrir sorphirðu (sorphreinsun og sorpeyðingu) í Reykhólahreppi árið 1997. 

I. gr. 
Gjald fyrir sorphirðu (sorphreinsun og sorpeyðingu) í Reykhólahreppi fyrir árið 1997 

skal vera sem hér segir og innheimtast með fasteignagjöldum: 

A. Íbúðir m.v. 1 poka á viku ......... kr. 7.500 

B. Sumarhús........... kr. 3.750 

2. gr. 
Gjaldskrá þessi sem er samin og samþykkt af hreppsnefnd Reykhólahrepps, staðfestist 

hér með samkvæmt ákvæðum 18. gr. laga nr. 81/1988 um hollustuhætti og heilbrigðis- 
eftirlit, með síðari breytingum, til þess að gilda árið 1997. 

Umhverfisráðuneytinu, 17. desember 1996. 

F hr. 

Magnús Jóhannesson. 
Sigurbjörg Sæmundsdóttir. 

10. desember 1996 Nr. 657 

REGLUR 
um Þróunarsjóð grunnskóla. 

l. gr. 

Menntamálaráðherra veitir árlega fé úr Þróunarsjóði grunnskóla til styrktar þróunar- 
verkefnum í grunnskólum landsins. Með þróunarverkefnum er átt við nýjungar, tilraunir og 

nýbreytni í skipulagi náms, kennsluháttum, kennslu, námsgögnum, námsmati í grunnskólum 
og mati á skólastarfi. 

2. gr. 

Menntamálaráðherra skipar fimm manna ráðgjafarnefnd til tveggja ára í senn. Nefndin 
skal skipuð einum fulltrúa án tilnefningar og er hann formaður nefndarinnar, tveimur 

tilnefndum af samtökum kennara í grunnskólum og skal annar vera skólastjórnandi, einum 

tilnefndum af Kennaraháskóla Íslands og einum af Háskólanum á Akureyri. Jafnmargir skulu 

tilnefndir til vara. 

3. gr. 

Ráðgjafarnefndin gerir tillögur til menntamálaráðherra um ráðstöfun fjármuna sjóðsins 

til þróunarverkefna í grunnskólum. Nefndin skilgreinir og lýsir nýjungum og tilraunum sem 
þykja horfa til framfara í grunnskólum, áætlar umfang þeirra og tímamörk og áætlar kostnað 

við að hrinda þeim í framkvæmd. Nefndin leitar álits og aðstoðar sérfræðinga ef hún telur 
þörf á.

4. gr. 

Auglýsa skal eftir skólum til að taka að sér skilgreind þróunarverkefni í janúar ár hvert. 
Skólastjórar grunnskóla fyrir hönd skóla, kennarahópa eða einstakra kennara geta sent inn 

þátttökutilkynningu. Viðkomandi sveitarstjórn, sveitarstjórnir eða þeir aðilar sem sveitar- 
stjórn gefur umboð sitt (t.d. skólanefnd, skólamálaskrifstofa, skólamálafulltrúi) skal staðfesta 
þáttttökutilkynningu skóla. 

Aðrir aðilar en grunnskólar geta tekið að sér auglýst verkefni. Krefjist slík verkefni 

beinna tengsla við starfandi skóla, skal staðfesting á þátttöku skóla fylgja umsókn. 

5. gr. 

Að fengnum þátttökutilkynningum gerir ráðgjafarnefnd tillögur til ráðherra um val á 

skólum eða öðrum aðilum, svo og um forgang verkefna ef þess þarf. Ráðgjafarnefndin 

aðstoðar við frekari útfærslu verkefnanna ef með þarf, eftir að framkvæmdaraðili hefur verið 

valinn. 
6. gr. 

Ráðuneytið og viðkomandi sveitarstjórn eða sá sem hún gefur umboð sitt, gera skrif- 

legan samning um verkefnið þar sem fram kemur m.a. í hverju verkefnið er fólgið, markmið 

þess og lýsing á framkvæmd, skilgreindir áfangar og tímasetningar, umsjónarmenn og skil í 

lok verks. Einnig skal þar tilgreindur heildarfjárstyrkur til verksins, hvernig staðið skuli að 
greiðslum og lokauppgjöri. Sveitarstjórn eða skólanefnd/skólafulltrúi í umboði hennar skal 
staðfesta samninginn. 

7. gr. 

Reglur þessar eru settar samkvæmt 52. gr. laga nr. 66/1995 um grunnskóla og öðlast 
þegar gildi. 

Menntamálaráðuneytinu, 10. desember 1996. 

Björn Bjarnason. 

Guðríður Sigurðardóttir. 

Nr. 658 13. desember 1996 

AUGLÝSING 
um stofnun fólkvangs við Ástjörn og Ásfjall. 

Að tillögu umhverfisnefndar Hafnarfjarðar og að fengnu samþykki bæjarstjórnar 

Hafnarfjarðar hefur Náttúruverndarráð ákveðið að landsvæði umhverfis friðlandið við 
Ástjörn og Ásfjall verði lýst fólkvangur, með skírskotun til 26. gr. laga nr. 47/1971, um 

náttúruvernd. 

Mörk svæðisins eru: að vestan: Íþrótta- og útivistarsvæði Knattspyrnufélagsins Hauka, 

að norðan: Stekkur og framtíðaríbúðarbyggð, að austan: Austurhlíð Ásfjalls, og að sunnan: 

Grísanes. 

Hnit svæðisins eru: (23516,25,7717,11) (23471,5,7702,5) (23118;,7800) (22860;7600) 

(22560,7564) (22450,7800) (22368;7755) (22417;,7247) (23150,7020) (23535,7075) 
(23974,51,7208,13) (23523,69;7670,64). 

Eftirfarandi reglur gilda um fólkvanginn: 
1. Gangandi fólki er frjáls umferð um svæðið enda virði það almennar umgengnisreglur og 

varist að skerða gróður og valda óþarfa truflun á dýralífi. 
2. Umferð ökutækja innan svæðisins er aðeins heimil á akvegum. 

3. Svæðið skal skipulagt til almennrar útivistar.


